МОНГОЛ УЛСЫН ИХ ХУРЛЫН 2021 ОНЫ НАМРЫН ЭЭЛЖИТ ЧУУЛГАНЫ ТҮР ХОРОО /“ОЮУ ТОЛГОЙ ОРДЫН АШИГЛАЛТАД МОНГОЛ УЛСЫН ЭРХ АШГИЙГ ХАНГУУЛАХ ТУХАЙ” МОНГОЛ УЛСЫН ИХ ХУРЛЫН 2019 ОНЫ 92 ДУГААР ТОГТООЛЫН ХЭРЭГЖИЛТЭД ХЯНАЛТ ТАВИХ, ШААРДЛАГАТАЙ БОЛ САНАЛ БОЛОВСРУУЛЖ, ДҮНГ НЭГДСЭН ХУРАЛДААНД ТАНИЛЦУУЛАХ ҮҮРЭГ 

БҮХИЙ/-НЫ 12 ДУГААР САРЫН 28-НЫ ӨДӨР /МЯГМАР ГАРАГ/-ИЙН 
ХУРАЛДААНЫ ТОВЬЁГ

	№
	Баримтын агуулга
	Хуудас

	1.
	Хуралдааны товч тэмдэглэл:  
	1-3

	2
	Хуралдааны дэлгэрэнгүй тэмдэглэл
	4-7

	
	1. “Оюу толгой ордоос Монгол Улсын хүртэх үр ашгийг нэмэгдүүлэх арга хэмжээний тухай” Улсын Их Хурлын тогтоолын төсөл /Засгийн газар 2021.12.22-ны өдөр өргөн мэдүүлсэн, эцсийн хэлэлцүүлэг/
	4-7


Монгол Улсын Их Хурлын 2021 оны намрын ээлжит чуулганы Түр хороо /“Оюу толгой ордын ашиглалтад Монгол Улсын эрх ашгийг хангуулах тухай” Монгол Улсын Их Хурлын 2019 оны 92 дугаар тогтоолын хэрэгжилтэд хяналт тавих, шаардлагатай бол санал боловсруулж, дүнг нэгдсэн хуралдаанд танилцуулах үүрэг бүхий/-ны 12 дугаар сарын 28-ны өдөр /Мягмар гараг/-ийн хуралдааны товч тэмдэглэл 


Түр хорооны дарга Ц.Даваасүрэн ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 24 гишүүнээс 13 гишүүн хүрэлцэн ирж, 54.2 хувийн ирцтэйгээр хуралдаан 18 цаг 47 минутад Төрийн ордны “Жанжин Д.Сүхбаатар” танхимд эхлэв. 



Чөлөөтэй: Н.Алтанхуяг, Ё.Баатарбилэг, Ж.Бат-Эрдэнэ, С.Бямбацогт, Г.Ганболд, Х.Ганхуяг, Б.Дэлгэрсайхан, Ж.Мөнхбат, Ж.Сүхбаатар, С.Чинзориг, Б.Энхбаяр.

Нэг.“Оюу толгой ордоос Монгол Улсын хүртэх үр ашгийг нэмэгдүүлэх арга хэмжээний тухай” Улсын Их Хурлын тогтоолын төсөл /Засгийн газар 2021.12.22-ны өдөр өргөн мэдүүлсэн, эцсийн хэлэлцүүлэг/


Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Б.Жавхлан, Хууль зүй, дотоод хэргийн дэд сайд Б.Солонгоо, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Сангийн яамны Төсвийн орлогын хэлтсийн дарга Б.Тэлмүүн, Санхүүгийн бодлогын газрын Санхүүгийн зах зээл, даатгалын хэлтсийн зөвлөх Н.Ундраа, Татварын ерөнхий газрын дарга Б.Заяабал, мөн газрын Татварын хяналт шалгалтын арга зүйн газрын дарга Б.Бадамцэцэг, “Эрдэнэс Оюу толгой” ХХК-ийн гүйцэтгэх захирал Н.Цэрэнбат нар оролцов.
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Н.Мөнхзэсэм, мөн газрын Байнгын хороо хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, Хяналт шалгалт, үнэлгээний газрын Төсвийн хяналт, шинжилгээний хэлтсийн даргын албан үүргийг түр орлон гүйцэтгэгч Д.Эрдэнэсамбуу, мөн хэлтсийн зөвлөх М.Солонго, референт Д.Гэрэлт-Од нар байлцав.

Төслийг эцсийн хэлэлцүүлэгт бэлтгэсэн талаар ажлын хэсгийн танилцуулгыг Түр хорооны дарга Ц.Даваасүрэн танилцуулав.

Танилцуулгатай холбогдуулан Улсын Их Хурлын гишүүдээс асуулт, санал гараагүй болно.
Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42.2.1-д заасны дагуу “Оюу толгой ордоос Монгол Улсын хүртэх үр ашгийг нэмэгдүүлэх арга хэмжээний тухай” Улсын Их Хурлын тогтоолын төсөлтэй холбогдуулан Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав.

          Ц.Даваасүрэн: Улсын Их Хурлын гишүүн Б.Бат-Эрдэнэ, С.Ганбаатар, Ц.Даваасүрэн нарын гаргасан, Тогтоолын төслийн 1 дэх заалтын 4 дүгээр дэд заалтад “Эрдэнэс Оюу толгой ХХК-д нэмэлт өр үүсгэхгүй байх” гэснийг “Эрдэнэс Оюу толгой ХХК-д нэмэлт өр үүсгэхгүй байх, Оюу толгой ХХК-д хувьцаа эзэмшигчид болон гуравдагч этгээдээс нэмэлт зээлийн санхүүжилт авахгүй байх” гэж өөрчлөн найруулах гэсэн саналыг дэмжье гэсэн санал хураалт явуулъя. 


Зөвшөөрсөн:
12

Татгалзсан:

  1

Бүгд:


13

92.3 хувийн саналаар дэмжигдлээ. 

Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42.2.3-д заасны дагуу “Оюу толгой ордоос Монгол Улсын хүртэх үр ашгийг нэмэгдүүлэх арга хэмжээний тухай” Улсын Их Хурлын тогтоолын төсөлтэй холбогдуулан Улсын Их Хурлын гишүүнээс гаргасан зарчмын зөрүүтэй саналын томьёоллоор санал хураалт явуулав.



Ц.Даваасүрэн: Улсын Их Хурлын гишүүн Г.Тэмүүлэнгийн гаргасан, Тогтоолын төслийн 1 дэх заалтын 1 дэх дэд заалтад “хувьд” гэснийг “хувь /Эрдэнэс Оюу толгой ХХК/-д” гэж өөрчлөх гэсэн горимын саналыг дэмжье гэсэн санал хураалт явуулъя. 


Улсын Их Хурлын гишүүн Г.Тэмүүлэн саналаа тайлбарлав.

Зөвшөөрсөн:
12

Татгалзсан:

  1

Бүгд:


13

Гуравны хоёроор дахин санал хураалгах горимын санал дэмжигдлээ. 



Ц.Даваасүрэн: Улсын Их Хурлын гишүүн Г.Тэмүүлэнгийн гаргасан, Тогтоолын төслийн 1 дэх заалтын 1 дэх дэд заалтад “хувьд” гэснийг “хувь /Эрдэнэс Оюу толгой ХХК/-д” гэж өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:
12

Татгалзсан:

  1

Бүгд:


13
  92.3 хувийн саналаар дэмжигдлээ.

Түр хорооноос гарах танилцуулгыг Улсын Их Хурлын гишүүн Ч.Ундрам Улсын Их Хурлын чуулганы нэгдсэн хуралдаанд танилцуулахаар тогтов. 


Түр хорооны хуралдаанаар 1 асуудал хэлэлцэв.

Хуралдаан 10 минут үргэлжилж, 24 гишүүнээс 13 гишүүн хүрэлцэн ирж, 54.2 хувийн ирцтэйгээр 18 цаг 57 минутад өндөрлөв.

  

Тэмдэглэлтэй танилцсан:


  ТҮР ХОРООНЫ ДАРГА 




Ц.ДАВААСҮРЭН


Тэмдэглэл хөтөлсөн:

 
ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ 

ШИНЖЭЭЧ



                                 П.ОЮУНГЭРЭЛ
МОНГОЛ УЛСЫН ИХ ХУРЛЫН 2021 ОНЫ НАМРЫН ЭЭЛЖИТ ЧУУЛГАНЫ ТҮР ХОРОО /“ОЮУ ТОЛГОЙ ОРДЫН АШИГЛАЛТАД МОНГОЛ УЛСЫН ЭРХ АШГИЙГ ХАНГУУЛАХ ТУХАЙ” МОНГОЛ УЛСЫН ИХ ХУРЛЫН 2019 ОНЫ 92 ДУГААР ТОГТООЛЫН ХЭРЭГЖИЛТЭД ХЯНАЛТ ТАВИХ, ШААРДЛАГАТАЙ БОЛ САНАЛ БОЛОВСРУУЛЖ, ДҮНГ НЭГДСЭН ХУРАЛДААНД ТАНИЛЦУУЛАХ ҮҮРЭГ 

БҮХИЙ/-НЫ 12 ДУГААР САРЫН 28-НЫ ӨДӨР /МЯГМАР ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ц.Даваасүрэн: Хуралдааны ирц ирвэл зохих 24-өөс ирсэн 13. 54,2 хувь. Хангалттай байгаа юм байна.

Хуралдааны ирц хангалттай байгаа учраас Түр хорооны хуралдааны эхлүүлье.


Монгол Улсын Их Хурлын 2021 оны 30 дугаар тогтоолоор байгуулагдсан Оюу толгой ордын ашгийг Монгол Улсын эрх ашгийг хангуулах тухай Түр хорооны.


Түр хорооны хуралдаанд оролцож байгаа гишүүдийг танилцуулъя. 


Миний бие, Адьшаа гишүүн байна. Анужин гишүүн ирсэн байна. Б.Бат-Эрдэнэ гишүүн ирсэн байна. Болорчулуун гишүүн ирсэн байна. Ж.Ганбаатар гишүүн ирсэн байна. С.Ганбаатар гишүүн ирсэн байна. Ганибал гишүүн ирсэн байна. Дамдинням гишүүн ирсэн байна. Жаргалмаа гишүүн ирсэн байна. Сандаг-Очир гишүүн ирсэн байна. Тэмүүлэн гишүүн ирсэн байна. Ундрам гишүүн ирсэн байна. Эдгээр гишүүд хуралдаанд оролцож байна.


Хуралдааны ирц хангалттай байгаа учраас хуралдааныг нээснийг мэдэгдье.

Түр хорооны хуралдаанаар хэлэлцэх асуудлыг танилцуулъя. 


“Оюу толгой ордоос Монгол Улсын хүртэх үр ашгийг хангуулах арга хэмжээний тухай” Улсын Их Хурлын тогтоолын төсөл. Засгийн газрын 2021 оны 12 дугаар сарын 22-ны өдөр Монгол Улсын Их Хуралд өргөн мэдүүлсэн. Эцсийн хэлэлцүүлэг.


Санал, дүгнэлтээ чуулганы нэгдсэн хуралдаанд танилцуулна.


Хэлэлцэх асуудал дээр саналтай гишүүн байна уу. Алга байна.


Алга байгаа учраас хэлэлцэх асуудалдаа орно.


Монгол Улсын Засгийн газраас 2021 оны 12 дугаар сарын 22-ны өдөр Улсын Их Хуралд өргөн мэдүүлсэн “Оюу толгой ордоос Монгол Улсын хүртэх үр ашгийг хангуулах арга хэмжээний тухай” Монгол Улсын Их Хурлын тогтоолын төслийн эцсийн хэлэлцүүлгийг хэлэлцэж эхэлье.


Хэлэлцэж байгаа асуудалтай холбогдуулан хуралдаанд оролцож байгаа албан тушаалтнуудыг танилцуулъя.


Солонгоо Хууль зүй, дотоод хэргийн сайд. Цэрэнбат Оюу толгой ХХК-ийн гүйцэтгэх захирал. Тэгээд холбогдох яамдын төлөөллүүд оролцож байна. Сангийн яам, Хууль зүйн яамдын төлөөллүүд оролцож байна.


Нямбаатар сайд ирээгүй байгаа юм байна. Нямбаатар сайдыг дуудахгүй юм уу. Дэд сайд шүү. Солонгоо Хууль зүй, дотоод хэргийн дэд сайд. Тодруулчихъя.


Төслийг чуулганы нэгдсэн хуралдааны эцсийн хэлэлцүүлэгт бэлтгэсэн талаарх Түр хорооны танилцуулгыг би та бүхэнд уншиж танилцуулъя.


Монгол Улсын Засгийн газраас 2021 оны 12 дугаар сарын 22-ны өдөр Улсын Их Хуралд өргөн мэдүүлсэн “Оюу толгой ордоос Монгол Улсын хүртэх ашгийг нэмэгдүүлэх арга хэмжээний тухай” Монгол Улсын Их Хурлын тогтоолын төслийн анхны хэлэлцүүлгийг Улсын Их Хурлын чуулганы 2021 оны 12 дугаар сарын 28-ны өдрийн нэгдсэн хуралдаанаар хэлэлцэж, эцсийн хэлэлцүүлэгт бэлтгүүлэхээр Түр хороонд шилжүүлсэн билээ.


Нэгдсэн хуралдааны анхны хэлэлцүүлгээр олонхын дэмжлэг авсан зарчмын зөрүүтэй саналууд болон найруулгын саналыг төслийн холбогдох заалт нэмж тусган төслийн агуулга, бодлого, зарчмыг алдагдуулахгүйгээр үг хэллэг, найруулгын шинжтэй засварыг хийж эцсийн хувилбарт бэлтгэн тогтоолын төслийг та бүхэнд тараасан болно.


Харин зарчмын зөрүүтэй саналын томьёоллын 2 дугаар санал буюу тогтоолын төслийн 1 дэх заалтын 4 дүгээр дэд заалт “хариуцаж” гэсний дараа “Оюу толгой ХХК” гэж нэмэх саналыг нэгдсэн хуралдааны даргалагч нээлттэй үлдээж, гүйцээн боловсруулах чиглэл өгсөн болно.


Хэлэлцэн шийдвэрлэж өгөхийг хүсье. Анхаарал тавьсанд баярлалаа гэсэн ийм танилцуулга байна.


Танилцуулгаас асуух асуулттай Улсын Их Хурлын гишүүн байна уу.


Алга байна.


Гишүүд асуулт асууж, хариулт авч дууслаа.


Одоо Их Хурлын даргаас гүйцээн боловсруулах чиглэл өгсөн зарчмын зөрүүтэй саналын томьёоллоор санал хураалт явуулна.

  
Улсын Их Хурлын гишүүн Б.Бат-Эрдэнэ, С.Ганбаатар, Ц.Даваасүрэн нарын зарчмын зөрүүтэй санал.

Засгийн газрын ажлын хэсэгтэй зөвшилцсөн байна.

Тогтоолын төслийн 1 дэх заалтын 4 дүгээр дэд заалтад “Эрдэнэс Оюу толгой ХХК-д нэмэлт өр үүсгэхгүй байх” гэснийг “Эрдэнэс Оюу толгой ХХК-д нэмэлт өр үүсгэхгүй байх, Оюу толгой ХХК-д хувьцаа эзэмшигчид болон гуравдагч этгээдээс нэмэлт зээлийн санхүүжилт авахгүй байх” гэж өөрчлөн найруулах.  

Энэ зарчмын зөрүүтэй саналыг дэмжье гэсэн саналын томьёоллоор санал хураалт явуулъя.


Санал хураалтад 13 гишүүн оролцож, 12 гишүүн дэмжиж, 92.3 хувийн саналаар дэмжигдсэн байна.

Санал хураалт дэмжигдсэн учраас Тогтоолын төслийн эцсийн хэлэлцүүлгийг явуулж дууслаа.

Уучлаарай 1 санал байгаа юм байна шүү.


Улсын Их Хурлын гишүүн Г.Тэмүүлэнгийн зарчмын зөрүүтэй саналын томьёолол.

Засгийн газрын ажлын хэсэг зөвшилцсөн юм байна.


1 дэх заалтын “хувьд” гэснийг 1.1 дэх заалтын “хувьд” гэснийг “хувь Эрдэнэс Оюу толгой ХХК гэх юм уу.

Энэ санал гуравны хоёроор шүү, та нар гишүүд анхаараарай.

Тэмүүлэн гишүүний микрофоныг өгье.


Г.Тэмүүлэн: Тэгэхээр энэ 1.1 дээр бид нар бас Засгийн газрын ажлын хэсэгтэй, манай хэлэлцээний багийнхан маань дотроо зөвшилцөөд нэг ийм санал гаргаж ирж байгаа. Яах вэ бүр баталгаажуулах үүднээс Эрдэнэс Оюу толгойг 34 хувьд гэдэг дотроо багтааж оруулж өгье гэдэг ийм санал байгаа. 

Би томьёоллыг нь уншиж өгье. Оюу толгой төслийн Монгол Улсын Засгийн газрын эзэмшлийн 34 хувь /Эрдэнэс Оюутолгой ХХК/-д гэсэн үг. Тэгэхээр ерөөсөө юу гэж уншигдах вэ гэхээр Эрдэнэс Оюу толгой төслийн Монгол Улсын Засгийн газрын эзэмшлийн 34 хувьд хаалт дотроо Эрдэнэс Оюу толгой ХХК-д ногдох гэсэн үг. Тэгэхээр энэ хаалт доторх Эрдэнэс Оюу толгой ХХК гэдгийг л нэмье гэсэн санал байгаа.

Ц.Даваасүрэн: Саяын Тэмүүлэн гишүүний гаргасан саналын томьёоллыг дэмжье гэсэн саналын томьёоллоор санал хураалт явуулъя. Гуравны хоёроор дэмжигдэх ёстой шүү, гишүүд ээ.

Тэмүүлэн гишүүний гаргасан горимын санал 92.3 хувиар дэмжигдсэн байна. 
Энэ санал дэмжигдсэн учраас, горимын санал дэмжигдсэн учраас саяын саналыг дэмжье гэж хураах юм байна, тийм үү. Дэмжье гэдэг томьёоллоор санал хураалт явуулъя. Энэ нь хэдэн хувиар байх юм. Энэ нь бол хамаагүй юм байна шүү. 

Санал хураалт. Дэмжье гэдэг саналын томьёоллоор.


13 гишүүн оролцож, 12 гишүүн дэмжиж, 92.3 хувийн саналаар Тэмүүлэн гишүүний зарчмын зөрүүтэй санал дэмжигдсэн байна. 

Тогтоолын төсөл дэх зарчмын зөрүүтэй саналын томьёоллоор санал хурааж дууслаа. 


Тогтоолын төслийн эцсийн хэлэлцүүлгийг явуулж дууслаа.


Төслийг эцсийн хэлэлцүүлэгт бэлтгэсэн талаарх Түр хорооны танилцуулгыг чуулганы нэгдсэн хуралдаанд Улсын Их Хурлын гишүүн Ундрам гишүүн танилцуулах уу. Ундрам гишүүн танилцуулъя.

Ингээд Түр хорооны өнөөдрийн хуралдаан дууслаа.


Баярлалаа. Гишүүд ээ.

ДУУНЫ БИЧЛЭГЭЭС ХУРАЛДААНЫ

ДЭЛГЭРЭНГҮЙ ТЭМДЭГЛЭЛ БУУЛГАЖ,

ХЯНАСАН: ШИНЖЭЭЧ

